
GOUVÈNÈ CUOMO ANONSE FINANSMAN POU PWOTEJE ENTEGRITE NAN FT. DRUM  

 

$1 milyon dola te garanti nan bidjè eta pou elaji zòn Buffer pou anpeche anvayisman 

 

Gouvènè Cuomo jodia te anonse $1 milyon dola nan finansman bidjè eta 2014-15 ki sipòte delovlopman 

kontinyèl de yon zòn tapon nan Fort Drum nan gwo rejyon Watertown-Tug Hill. Lajan sa a pral matche 

finansman federal ki deja afekte a pwojè a, e se youn nan prensipal efò enpòtan yo pou kenbe 

etbalisman kòm yon enstalasyon lame aktif ak yon pati vibran nan ekonomi nò peyi a.  

 

“Tè ki ozanviwon Fort Drum lan vital pou antrènman militè peyi nou an ansanm avèk ekonomi konte Nò 

a, se poutèt sa Neew York angaje pou l pwoteje baz la,” Gouvènè Cuomo te deklare. “Nou fyè pou nou 

kolabore avèk gouvènman federal pou sipòte ekspansyon ak prezèvasyon zòn tanpon yo kidonk Fort 

Drum ka kontinye fè egzèsis militè enpòtan ak bay travay stab, ki byen peye pou plizyè milye Nouyòkè 

nan pati Nò peyi a.” 

 

Kòm yon pati nan bidjè eta 2014-15, Gouvènè Cuomo te garanti finansman atravè Fon Pwoteksyon 

Anviwonman pou itilize nan pwogram Buffer lame konpatib (ACUB). Eta New york pral travay avèk Lame 

Etazini pou kreye kèk zòn tanpon toutotou Fort Drum pou anpeche devlopman fèt deyò baz la ki kapab 

nuizib pou antrènman, tankou aterisaj elikoptè, ki bezwen espas konvnab.  

 

Depi ane 1999, yo te konsève apeprè 3.500 karo tè nan ACUB pou yon zòn tanpon. Anplis dwa pasaj pou 

konsève teren an, kèk nan finansman an te sèvi pou konpansasyon pou anviwònman an pou teren 

marekay yo ak abita yo. 

 

Konsèy Devlopman Ekonomik North Country (REDC) te idantifye Fort Drum kòm yon priyorite epi yo te 

rekòmande pou Eta a asosye avèk Lame Etazini pou soutni operasyon nan etablisman an. Nan ane 2013, 

Eta New York $500,000 nan finansman te mobilize $4 milyon dola nan finansman federal pou dwa pasaj 

nan tè anviwonann yo. Avèk $1 milyon dola adisyonèl sa a ke yo te jwenn kòm yon pati nan bidjè eta ki 

te apwouve dènyèman, Eta New York pral mobilize finansman federal adisyonèl. Angajman sa a espere 

pou l prezève omwen 2,500 karo tè ozanviwon Fò a.  

Lòt efò enpòtan pou garanti avni Fort. Drum nan zòn Watertown ki gen ladan: sipò a Óganizasyon 

Planifikasyon Sante Rejyonal Fort Drum pou asire ke solda Fort Drum yo, fanmi yo, ak rezidan yo nan 

kominote a gen aksè a sèvis swen sante kalite nan yon nivo rejyonal; sipòte Óganizasyon Lyezon 

Rejyonal Fort Drum pou bati ak amelyore lojman, transpòtasyon ak enfrastrikti edikasyon ozanviwon 

Fort Drum, ak alimantasyon enèji 60 megawatt izin biomass ReEnergy nan Fort. Drum avèk sipò ki soti 

nan Rechèch Enèji ak Otorite Devlopman Eta New York.  

Egalman, depi 2011, New York te envesti plis pase $52 milyon dola nan resous lojman pou kreye plis 

pase 650 nouvo inite lojman abòdab pou ogmante opòtinite pou mannm militè nou yo ak fanmi yo.  

Ft. Drum se yon eleman enpòtan nan ekonomi lokal rejyon Nò peyi a. Premye enstale depi plis pase yon 

syèk, Fort Drum se pi gwo espas travay nan pati nò Eta New York. Apeprè 60 pousan pèsonèl fòs lame ki 

travay nan baz la ap viv deyò baz la epi yo resevwa sèvis tankou swen sante ak edikasyon nan kominote 

a. Egalman, Depatman Defans Etazini estime ke genyen plis pase 2,600 moun ki retrete nan tout branch 

sèvis kap viv nan rejyon toupre a ki resevwa yon total plis pase $52 milyon dola pa ane, sa ki rantre 

dirèkteman nan ekonomi lokal la. 

 

An total ane pase sèlman, Fort Drum te kontribiye a $1,4 bilyon dole nan ekonomi kominote ki toupre a, 

yon ogmantasyon ki plis pase 172 pousan nan dènye deseni an.  

 

Prezidan Óganizasyon Lyezon Rejyonal Fort Drum Elizabeth Fipps te deklare, “Plaj Fort Drum ak zòn 

fòmasyon yo rekonèt pami kèk nan pi bon nan Lame a. Efò enpòtan Eta New York pou asire zòn 

fòmasyon an rete non-anpyete pa devlopman, ede garanti ke enstalasyon an rete yon premye atou 

defans. Li reyèlman pwoteje ak solidifye valè militè Fort Drum nan estrikti defans nasyonal. “ 

 

Direktè Egzekitif nan Tug Hill Tomorrow Land Trust Linda M. Garrett te deklare, “Grasa sipò Gouvènè 

Cuomo, reprezantan lejislatif nou yo, ak NCRECDC nou pral anmezi pou garanti finansman federal pou 

non sèlman sekirize kapasite Fòmasyon nan Fort Drum, men pou pwoteje tè agrikòl presye yo, peyizaj 

riral nou yo ak abita fòn lan. Pwogram ACUB se yon viktwa pou tout moun.”  

 

Direktè Egzekitif NYS Tug Hill Komisyon John Bartow te deklare, “Fort Drum gen fwontyè nan pati nò 

rejyon Tug Hill la. Ankouraje devlopman konpatib ak itilizasyon tè ozalantou Fort Drum te yon priyorite 

nan travay komisyon an pou preske 30 ane. Nan kèk ka li pi bon pou akeri dwa devlopman pa opozisyon 

a règlemantasyon. Grasa lidèchip Gouvènè Cuomo nan bidjè EPF ane sa a, New York ap fè envestisman 

ki kapab mobilize finansman federal pou achte dwa devlopman agrikilti ozalantou zòn fòmasyon nan 

Fort Drums. Yon viktwa pou Fort Drum, yon viktwa pou agrikilti ak yon viktwa pou Pati Nò NY.” 

 

Komisyon Konsèvasyon Anviwonman Depatman Eta Joe Martens te deklare, “Fort Drum se yon pati 

entegral nan rejyon Tug Hill e finansman sa a pral sipòte operasyon debaz yo ak ekonomi rejyon an, 

pandan lap egalman pwoteje espas lib enpòtan ak resous natirèl yo. Angajman Gouvènè Cuomo pou 

finanse konsèvasyon tè adisyonèl nan pwogram ACUB pral bay benefis alafwa ekonomik ak 

anviwonmantal pou pati Nò Peyi a.” 



Haitian Creole 

 

Komisyonè Agrikilti pa entèrim Eta Richard A. Ball te deklare, “Depatman Agrikilti ak Mache yo ap rete 

tann pou travay avèk agrikiltè yo nan Nò peyi a, an koperasyon avèk Tug Hill Tomorrow Land Trust ak 

ofisyèl Fort Drum yo, pou deplwaye resous sa yo pou pwoteksyon tè kiltivab yo ozanviwon Fort Drum. 

Grasa ACUB, Eta New York ap mobilize resous federal pou akonpli objektif mityèl yo: pwoteje tè agrikòl 

yo ak kreye yon zòn tanpon toutotou Fort Drum pou ede fasilite operasyon yo. Fort Drum se yon nan 

motè ekonomik ki pi enpòtan nan pati Nò peyi a e finansman sa a pral ede asire vyabilite kontinyèl li nan 

lavni.” 

 

Senatè Eta Pattie Richie te dekalre, “Sipò pou ekspansyon zòn tanpon yo — sa ki pral pèmèt menm plis 

espas pou egzèsis militè ki pral prepare twoup yo pou difikilte yap fè fas — se te yon pi gwo priyorite 

pou lidè yo nan kominote Fort Drum ak konplemante lòt efò resan pou ranfòse pòs la. Fort Drum 

enpòtan anpil pou Nò peyi a, non sèlman pou benefis ekonomik li bay rejyon nou an, men egalman pou 

twoup yo ak fanmi yo ki se defansè libète nou, manm yo nan kominote nou an ak zanmi nou yo. Mwen 

vle remèsye Gouvènè Cuomo pou gwo sipò l ak asistans nan ede prezève pòs la pou anpil ane kap vini.” 

 

Manm asanble Addie Russell te deklare, “Fort Drum se yon pati ki enpòtan anpil nan Nò peyi a, alafwa 

pou fanmi yo kap viv la ak pou sa li enjekte nan ekonomi an. Mwen toujou ap lite pou asire ke pòs la 

finanse adekwatman nan bidjè eta a, e mwen kontan pou sipòte ekspansyon planifye ane a nan zòn 

tanpon yo. Mwen remèsye Gouvènè Cuomom patnè mwen yo nan lejislati a, ak NCREDC pou sipòte ak 

envesti nan resous enpòtan sa a.”  

 

Prezidan Chanm Komès nan Nò peyi a ak Ko-Prezidan Konsèy Devlopman Ekonomik Rejyonal Nò peyi a 

Garry Douglas, “Fort Drum se pa sèlman pi gwo sit travay nan nò peyi a. Li se pi gwo nan Eta New York. 

Anplis de sa, li se yon pati endispansab nan defans peyi a. Se poutèt sa a envestisman sa pa eta enpòtan 

anpil. Li pral plis amelyore prezan ak avni Fort Drum, pandan lap anmenmtan sipòte agrikilti ak espas lib 

la. E li se yon endikasyon a Washington a angajman dirèk eta nou an a baz sa a. Nou vle remèsye 

Gouvènè a ak lejislatè eta nan Nò peyi a pou inisyativ akeyan sa a.” 

